Nan Surat Pablo As
Nan Chiyuycha

I-Filipos

Nan Omona Ay Ammuwun

Nan nauy surat Pablo at para as nan chiyuycha omaafurot ay wacha henan ili
ay Filipos. Nan ili ay Filipos at wacha henan probinsiya ay Macedonia ay senakop
nan chiyuycha Romano. Insurat Pablo nan nauy as nan naifiafiaruchana ad Roma
(Ara. 28:16-31, Filp. 1:7,13). Uray mu hiyasa, ongor chi lagsakna ya talekna kiapt
as nan pammatina kan Cristo. Maila chasa as nan nauy ay surat.

Nan nauycha i-Filipos nan omona ay nunfialin as omaafurot kan Cristo henan
intiru ay Macedonia kiapt as nan nun-ekaskasabaan Pablo kan chicha as nan
enmona ay enay-ayana henan hana ay probinsiya (Ara. 16:6-40). Chicha us nan
enmon-ona ay nangepaw-et as fiachangcha kan hiya as nan nunliglikiatana
ad Tesalonica (4:10-16; 2 Co. 11:9). Enpaw-etcha nan siping kan Epafrodito ay
pannakaachorcha (2:30; 4:18). Isunga malaylaychan as solet hi Pablo kan chicha.

As nan kawad-an Epafrodito ad Roma ay kawad-an Pablo, nunsaket hiya, at
kiayud matuy (2:25-30). Ngem as nan enmammayana, enpaw-et Pablo kan hiya
nan nauy suratna as nan chiyuycha i-Filipos.

Nan kiaptina ay nunsurat hi Pablo at ta munyaman kan chicha as nan siping
ay enpaw-etcha (4:10). Nan usa pay at laychuna ay ifilin ay achicha un-unuchun
nan achi ustu ay sursuron nan tapina maepangkep as nan kaesarakanancha (3:2).
Enpanumnumna kan chicha ay naesarakancha kiapt yangkiay as nan sug-ang
Apo Dios kan chicha ya kiapt as nan enmafurotancha kan Jesus (3:3). Isunga
maid kotkotok nan mangun-unuchancha as nan Lintig Moises ay kaman as nan
panagsugyat. Kuncha at unuchun nan en-enat Cristo Jesus ay nunpakumbaba ay
nangtongpar as nan am-in ay laychun Apo Dios ay atuna (2:5-11). Mu atuncha sa,
naragsakcha ya natalnay numnumcha (4:7).

Nan Nakudkudwaan Nan Nauy Surat

Nan Laplapon Nan Surat 1:1-2
Nan Luwaron Pablo Para As Nan Chiyuycha I-Filipos 1:3-11

471

The New Testament in Eastern Bontok of the Philippines; 1st ed. 2003; web version, © 2016, Wycliffe Bible Translators, Inc.



Filipos 1 472

Nan Kasasaad Pablo Ya Nan Namnamauna 1:12-30

Nan Panagfiyag Nan Chiyuycha Omaafurot Kan Cristo 2:1-18
Nan Maepangkep Kan Cha Timoteo Kan Epafrodito 2:19-30
Nan Chiyuycha Tukun Pablo 3:1-4:9

Nan Nunyamanan Pablo As Nan Chiyuycha I-Filipos 4:10-20
Nan Anongos Nan Surat 4:21-23

Nan Laplapon Nan Surat

1 1Chakami cha Pablo kan Timoteo ay munserserfi kan Cristo Jesus.
Nauy nan suratmi kan chakayu am-in ay tatakon Apo Dios
ad Filipos ay nakius-usa kan Cristo Jesus ya as nan chiyuycha
mangepangpanguru ya fumadfiachang as nan iglesia.
2Sapay koma ta mawawacha kan chakayu nan grasya ya nan natalna
ay numnum ay nurpu kan Apo Dios ay Ama taki ya kan Apo Jesu Cristo.

Nan Luwaron Pablo Para As Nan Chiyuycha I-Filipos
(Rom. 1:8-15; 1 Co. 1:4-9; Efe. 1:15-23; Col. 1:3-14)

3Kunku kay numnumun chakayu, munyamanak kan Apo Dios ay
munserserfiyak. 4 Kunku kay ekarkararakian chakayu am-in, naragsakak
5kiapt as nan nangfiadfiadnganyu kan ha-un as nan naekaskasabaan
nan Ammay ay Chamag nunlapu as nan enmon-ona ay urkiw ay
enmafurotanyu inkiana ad wani.® 6 Siguraduwak ay hi Apo Dios ay
nangelapu as nan ammay ay chana at-atun as nan fiyagyu at iturturuyna
inkiana lopasuna as nan urkiw ay munfiangchan Cristo Jesus. 7Ustu
nan ammay ay leknak maepangkep kan chakayu am-in kiaptd as nan
layadku kan chakayu. Tay uray as nan naifiafiaruchak ya as nan chak
mangepaneknekan as nan kenatit-iwan nan Ammay ay Chamag, chakayu
am-in at naetapi kayu kan ha-un as nan grasyan Apo Dios. 8Hi Apo Dios
nan mangepaneknek ay mailiwak as solet kan chakayu. Tay nan layadku
kan chakayu at kaman as nan layad Cristo Jesus kan chakayu.

9Nauy ngarud nan kararagku para kan chakayu: Kaskasin omongor
koma nan layadyu as nan pachongyu ay taku. Assesa us ay omong-
ongor komay ammuyu maepangkep kan Apo Dios ya kafiaelanyu ay
mangematon as nan tit-iwa ya ustu. 10Mu hiyasa, mafialinyu ay piliyun
nan kaammayan ta nacharos ya maidtu maepabpafiasor kan chakayu as
nan urkiw ay munfiangchan Cristo. 110, ekararakiak chakayu ta as nan
am-in ay panagfiyagyu at nalintig kayu babaen yangkiay as nan fiachang
nan pannakafialin Jesu Cristo. Tay mu hiyasa, chayawun nan tataku hi
Apo Dios ya figfikuncha nan kenangatuna.

a1:5 Ara. 16:12

Nan Naifiaruchan Pablo Ya Nan Naepachamakian
Nan Ammay Ay Chamag

121, aychok ay maammuwanyu ay iib-a ay nan nunfianakian nan
naifiaruchak at ammay, tay kaskasin naepachamag nan Ammay ay Chamag.
13Nan enommat challu at nunchinngor as nan am-in ay munkukuwarcha
as nan palasyu ya as nan am-in ay tapina ay tataku hena ay naifiafiaruchak
kiapt ta usaak ay munserserfi kan Cristo. 14Kiapt as nan naifiafiaruchak,
kaskasin talekun nan kaongoran as nan iib-a taki nan Apo, ya kaskasincha
tinmurud ya maid ug-ugyatcha ay mangekasaba as nan kalen Apo Dios.

15Tit-iwa ay wachacha nan tapina ay mangekasaba as nan maepangkep
kan Cristo kiapt as aposcha kan ha-un, ya kuncha laychun ay
makisumsuma. Ngem fiakun sa as nan tapina, tay ustu nan pangkepcha.
16 Nan nauycha ustuy pangkepcha at mun-ekasabacha kiapt as layadcha
kan ha-un, tay ammucha ay inchat Apo Dios kan ha-un nan chunu ay
mangepaneknek as nan kenatit-iwan nan Ammay ay Chamag. 17Kun
pay nan nauycha omapos at ekasabacha nan maepangkep kan Cristo ta
epangatucha nan mismu ay achorcha. Achi ustu nan pangkepcha, tay ka-
anancha ay kaskasinak palikiatun as nan kawad-ak as pagfiaruchan.

18 Pay-anyu ud-ay! As nan am-in ay pamuspusan, uray achi tit-iwa
winnu tit-iwa nan pangkepcha at maekasaba koma nan maepangkep kan
Cristo. Mu hiyasa, munlagsakak challu. O, ituruyku ay munlagsak, 19tay
ammok ay mawayawayaanaktu as nan nauy cha om-ommat kan ha-un
babaen as nan kararagyu ya fiachang nan Espiriton Jesu Cristo.

Hi Cristo Koma Nan Maichayaw As Nan Fiyag Taku
Q@ Co. 5:6-10)

20Nan laraychok paat ya namnamaok at achiyaktu poros mafiainan
as nan sangwanan Apo Dios. Ngem kun at nan laraychok at kanayon
ay naturuchak as solet, kaskasin ad wani ta maichayaw hi Jesu Cristo
babaen kan ha-un as nan matatakuwak winnu matuyak. 21 Tay mu para
kan ha-un, nan matatakuwak asna's luta at ituruyku ay munserfi kan
Cristo ta maichayaw hiya. Mu matuyak, kaskasin ammay, tay umuyak
as nan kawad-ana. 22Ngem mu kutukiak ay matataku, ongor pay nan
mafiadngak. Tuan, achek ammu nan piliyok. 230, tit-iwa ay nalikiat ay
munpili as nan nauycha chuwa. Laraychok ay uray ud-ay kunak matuy ta
wachaak kan Cristo, tay hiyasa nan kaskasin ammay. 24 Ngem kaskasin
kasaporan ay ituruyku ay mataku ta mafiadngak chakayu. 25Maid
chuwachuwak as na. Isunga ammok ay matakuwak pay laing ya kutukiak
kan chakayu am-in ta kaskasin kayu napigsa ya naragsak as nan
pammatiyu. 26 Laychok ay mataku pay ta as nan kasektu mangfisitaan
kan chakayu, kaskasinyu ichaychayaw hi Cristo Jesus kiapt kan ha-un.

27Ngem uray mu ngachanay ommat, masapor maiyunud nan
panagfiyagyu as nan Ammay ay Chamag maepangkep kan Jesu Cristo. O,
atunyu sa ta mu makaaliyak hesa winnu achi, machamagku koma ay achi
kayu munchuwachuwa ay mun-us-usa as nan pammatiyu, ya mun-us-
usa kayu us ay mangepaneknek as nan Ammay ay Chamag. 28 Achi kayu
umug-ugyat as nan chiyuycha mangkontra kan chakayu. Hiyana nan
mangepaila kan chicha ay maamischantu ay machusa, ya chakayuntu
nan mangafiak ay maesarakan, tay hi Apo Dios nan mangepangafiak
kan chakayu. 29Tay inchat Apo Dios kan chakayu nan grasyana, fiakun
yangkiay ta omafurot kayu kan Cristo, ngem ta mun-iliwas kayu us para
kan hiya.? 30Nan chayu iliwliwas at kaman as nan inliwliwasku ay inil-
ilayu as nan kawad-ak kan chakayu. Inkiana ad wani, hiyasa challu nan
chayu chungchungrun ay chak iliwliwas.

Nan Kenapakumbaba Ya Kenangaton Cristo

1 Ammuyu ay pinmigsa nan numnumyu kiapd as nan nakius-usaanyu
kan Cristo, ya naliwliwa kayu kiapt as nan layadna kan chakayu.
Nakiuus-usa kayu us as nan Espiritu Santo. Ammuyu us ay munlelennayad
ya munsisinnug-ang. 2Chawatok ngarud kan chakayu ay paragsakunak ay
ustu babaen as nan mapapchongan nan numnumyu, mapapchongan nan
layadyu, ya mun-us-usaan nan leknayu ya pangkepyu. 3 Achi kayu poros
omekaman as kumpurmi ta epangatuyu winnu epangasyu nan mismu
ay achoryu. Ngem kun kayu at munpakumbaba as nan tunggal usa, ya
ifilangyu nan tapina as kaskasin amud mu chakayu. 4Nan tunggal usa
kan chakayu at fiakun nan omammayana yangkiay nan numnumuna,
ngem nan omammayan us chi tapina. 5Masapor munpachong nan
panagnumnumnumyu as nan panagnumnumnum Jesu Cristo.
6 Tay uray sikud ay munpachong cha Jesu Cristo kan Apo Dios,
chaan enpelet Jesus ay kumukutug hiya as nan saadna,
7 ngem kuna at chinukkian nan hana saadna, ya nunfialin as
mafiabfiaor.
As nan enmaliyana asna's luta, naiyanak ay taku nan kail-ana.
8 As nan nunfialinana as taku, nunpakumbaba hiya, ya inyab-afudna
nan pangkep Apo Dios kan hiya uray inkiana natuy as nan koros.
9 Isunga enpangaton Apo Dios hiya as nan kangatuwan ay saad, ya
inchatna us kan hiya nan ngachan ay katotorayan as nan am-in ay
ngachan.
10 Enat Apo Dios sa ta kan Jesus nan munpalintumangantu nan am-
in ay wacha ad chaya, asna's luta ya uray as nan kawad-an nan
nunkatuy ay munchaychayaw kan hiya.

b 1:29 1 Ped. 2:21

11 O, nan am-in at ipudnuchantu ay hi Jesu Cristo nan Apo ta
machaychayaw hi Dios Ama.

Nan Omaafurot At Kaman Silaw Asna's Luta

12Tsunga iib-a ay laylaychok, kaman as nan nanongtongparanyu as nan
insursurok as nan kawad-ak kan chakayu, kaskasinyu pay tongparun ad
wani ay maichak hesa. Ituruyyu ay mangepapasnek as nan panagfiyag ay
maifiakiay para as nan tataku ay ensarakan Apo Dios, 13tay hi Apo Dios
nan mawawacha kan chakayu ay mangichat as layadyu ya kafiaelanyu ay
mangtongpar as nan laychuna.

14 As nan am-in ay atunyu, achi kayu munlillili ya makisumsuma
15ta maid poros maepafiasor kan chakayu ya nacharos kayu as an-ak
Apo Dios. O, mu atunyu sa, maid fiasoryu as nan maketatakuwanyu
as nan tataku asna's luta ay manangotettet chi ukialicha ya tataku
ay nunkarubchok. Kun at nan panagfiyagyu at maepachong as nan
taraw ay manisilaw as nan ngongot.¢ 16 Atunyu sa as nan chayu
mangepakaammuwan kan chicha as nan kalen Apo Dios ay umichat
as fiyag ay maid patingkiana. Mu hiyasa nan atunyu, wachay kiaptina
as mangepangasak kan chakayu as nan kasin omaliyan Cristo, tay
maepailantu ay chaan challu nasayang nan nunforayak.

170, chaan nasayang nan nunforayak, tay nan omafurotanyu ya
munchaychayawanyu kan Apo Dios at maepachong as nan chaton kan
hiya. Ngem kun pay ha-un, uray mu maepapatuyak at maepachongak as
nan naetatasa ay fiayas ay maikuyag as nan chatonyu. Uray mu assesa,
naragsak ya makelagragsakak kan chakayu am-in. 18 Kaman us kan
chakayu, naragsak kayu, ya makelagsak kayu kan ha-un.

Cha Timoteo Kan Epafrodito
(Ara. 16:1-4; Filp. 4:18)

19Namnamaok ay achi mafiayag at eparufus Apo Jesus ay ifiaorkuntu
hi Timoteo kan chakayu. Mu hiyasa, makelagsakaktu us kan chakayu
as nan munfiangchanantu ay mangepachamag as nan maepangkep
kan chakayu. 20Hiya yangkiay nan makelekna tit-iwa kan ha-un
maepangkep as nan omammayanyu. 21 Tay am-in nan tapina at kun nan
omammayancha yangkiay chi chacha an-anapun, fiakun nan laychun
Jesu Cristo. 22Ngem mu maepangkep kan Timoteo, ammuyu met mismu
ay napaneknekan ay matalek hiya. Kaman as nan atun nan anak as nan
ama, assesa us nan enatna ay nakeserfi kan ha-un as nan Ammay ay
Chamag. 22Namnamaok ngarud ay hiya nan mun-ifiaorku kan chakayu
as nan mangammuwak ay dagus as nan maepangkep as nan kasok.

¢ 2:15 Mat. 5:14-16

24Munnamnamaak us as nan Apo ay achi mafiayag at makaaliyak hesa
kan chakayu.

25 Ninumnumku ay masapor pafiangchok hesa hi Epafrodito
ay ifiak as nan pammati. Pachongku hiya ay munchunchunu kan
Cristo ya pachongku ay sorchachon Cristo. Hiya us nan infiaoryu ay
mamadfiachang kan ha-un as nan kasaporak. 26 O, pafiangchok hiya
kan chakayu am-in, tay mailiw kan chakayu ya machanakian as solet as
nan nangchamakianyu ay nunsaket hiya. 27 Tit-iwa ay nunsaket hiya ya
kiayud matuy. Ngem sinug-angan Apo Dios hiya. Fiakun hiya yangkiay
nan sinug-angana ngem uray ha-un, tay inlisiyak as nan kaskasin ongor
ay ngunguyusku mu kun natuy hiya. 28Isunga laraychok ay pafiangchun
hiya kan chakayu ta maragsakan kayu as nan mangil-anyu kasin kan
hiya ya ta makakkaanan chi chanagku. 22Munlagsak kayu ay mang-awat
kan hiya as usa ay ifia takt as nan Apo. Ichayawyu nan tataku ay kaman
kan hiya, 30tay enpostana nan achorna ya kiayudna ekatuy kiaptd as nan
nunserfiyana kan Cristo. Enatna na ta fiadnganak as nan kamaidyu.

Nan Tit-iwa Ay Kenalintig
(Rom. 2:29; 3:28)

3 1Nan usa pay ay iib-a, munlagragsak kayu kiaptd as nan nakius-
usaanyu as nan Apo. Achiyak mauma ay mangisurat kasin as
nan chiyuycha insuratku kan chakayu, ya hiyana nan mangsarak kan
chakayu. 2Il-ilaunyu nan tataku ay mangekamkaman as manangotettet
ay maepachong as nan chiyuycha atap ay asu.? Chatosa ay tataku
at epapeletcha ay achi maesarakan chi taku mu achi masugyatan.
Kenomsawcha! 3 Chitaku nan naifilang as tit-iwa ay nasugyatan, fiakun
chicha. O, chitaku nan tatakon Apo Dios, tay chaychayawun takd hi
Apo Dios babaen as nan Espirituna ya munlagragsak taka kiap as
nan nakius-usaan takd kan Cristo Jesus. Achi taka poros piyarun nan
panagsugyat ya tapina ay infilin nan chiyuycha lintig nan tataku.
4Uray ha-un mismu at wachay panagtalekku as nan hanacha ay
infilin nan chiyuycha lintig nan tataku. Mu ka-anan nan tapina kan
chakayu un talekuncha nan hanacha, kaskasin pay ay talekok nan
hanacha mu chicha. 5Nasugyatanak as nan maekawaru ay urkiwku.
Naiyanakak ay kianak Israel ya nurpuwak as nan tribon Benjamin.
Tanikiak ay Hebreo, tay Hebreocha nan kaap-uwak. Mu maepangkep
as nan manongtongparak as nan lintig, usaak ay Fariseo. 6 As nan
manglaraychanak ay mangekaman as nan ka-anak un laychun Apo Dios,
ongor nan penarpalikiatku ay enmafurot kan Jesus. Mu maepangkep
as kenalintig babaen as nan manongtongparan as nan Lintig Moises,

d 3:2 Nan asu at ifilang nan chiyuycha Judio as assi.

The New Testament in Eastern Bontok of the Philippines; 1st ed. 2003; web version, © 2016, Wycliffe Bible Translators, Inc.



477 Filipos 3

maid poros maepafiasor kan ha-un. 7Ngem am-in chasa ay ka-anak un
makaesarakan kan ha-un at ifilangku as maid kotkotokcha ad wani
kiapt kan Cristo. 8 Fiakun yangkiay nan hanacha ay ifilangku as maid
kotkotokcha, ngem am-in us ay nafiaror kan ha-un kiapt as nan am-
amud as solet ay hiyasa nan mangam-ammuwak kan Cristo Jesus ay
Apok. Kiapt kan hiya, inwagkiak at am-in chasa as kaman fiasura ta
maam-ammok hi Cristo, 9ya ta kunak yangkiay makius-usa kan hiya.
Isunga ad wani, nan nunfialinak as nalintig at fiakun babaen as nan
nanongtongparak as nan lintig, ngem kun at babaen as nan enmafurotak
kan Cristo. Nan nauy ay kenalintig at nurpu kan Apo Dios ya maifisar as
nan pammati. 10Nan laychok yangkiay at maammuwak ay ustu hi Cristo.
Laychok ay lak-amun nan natakuwana manipud as nan utdy. Laychok

us ay makiliwas kan hiya, ya laychok ay matuy ay kaman kan hiya ay
nangtongpar as nan laychun Apo Dios. 11 Ekamanku chasa ta as nan
munnamnamaak at takuwunaktu kan Apo Dios manipud as nan utty as
nan matuyaktu.

Nan Mangekaman As Nan Laychun Apo Dios

12 Achek kanan un naarak at chana am-in, ya achek us kanan un maid
at munkurangak. Ngem epapasnekku ay mangtongpar as nan laychun
Jesu Cristo kan ha-un, tay hiyasa nan kiaptna ay piniliyak ta makius-
usaak kan hiya. 13Iib-a, achek met kanan un naarak at chand. Ngem nan
usa ay atok at hiyana: Liw-ak nan en-enatku ad kasin, ya epapasnekku
ay mangtongpar as nan laychuna yangkiay. 14Isunga epapasnekku nan
laychuna ay kamanak cha makeab-abfiak as tennagtakian ta maarak nan
gun-guna, tay hiyachi nan nangayakianan Apo Dios kan ha-un as nan
fiyag ad chaya babaen kan Jesu Cristo.

15Chitaku am-in ay naonngan as nan pammati at assesa koma nan
numnum takd. Ngem mu wachachay tapina kan chakayu ay tukin chi
numnumna, lawlawakiantu Apo Dios chicha. 16 Uray mu hiyasa, iturturuy
takd ay mangun-unud as nan naammuwan takd at ay laychun Apo Dios.

17]ib-a, mun-us-usa kayu koma ay manurad kan ha-un. Ilaunyu nan
chiyuycha cha mangun-unud as nan ustu ay panagfiyag ay enpailami ay
turachunyu. 18 Namen ongorku ay infiakia kan chakayu ad kasin, ya ad
wani lumuruwaak ay kasin mangifiakia as na: Ongorcha challuy mataku
as kafusor Cristo ay mangelalayus as nan natuyana as nan koros babaen
as nan mangotettet ay panagfiyagcha. 19Nan munfianakianchantu at
machusacha ad inferno, tay nan laylaychun nan achorcha yangkiay nan
tongtongparuncha as kaman dioscha. Epangpangascha nan ekafiaincha
koma, ya kuncha yangkiay nunumnumun nan wacha asna's luta.® 20 Ngem

€ 3:19 Rom. 16:18

chitaku at membro takti henan muntorayan ad chaya. Hid-i nan kurpuwan
nan laraychun takd ay sasad-un ay mangesarakan kan chitaku ay hi Apo
Jesu Cristo. 21 Munfialinunantu nan nakapuy ya matuy ay achor takd as
kaman as nan machaychayaw ay achorna babaen as nan pannakafialin ay
mangichat as kafiaelana ay mangetoray as nan am-in ay wacha.

Nan Tapina Ay Tukun Pablo

4 1Isunga iib-ak ay laylaychok, maiiliwak as solet kan chakayu. O,
chakayu ay mangepalagragsak kan ha-un, ya kaman gun-gunak as
nan nunforforayak at achi kayu koma munchuwachuwa ay mangafurot as

nan Apo.

2 Chakayu Evodias kan Sintike, pangaasiyu ta munkatornosan kayu, tay
kaman kayu hen-aki kiapti as nan nakius-usaanyu kan Jesu Cristo. 3He-a
us ay matalek ay pachongku ay munchunchunu, fiadngam pay chatona
ay fianafiai ta munkatornosancha. Tay chatona ay chuwa at makakudcha
ay nakidkidnu kan ha-un as nan nangekaskasabaanmi as nan Ammay ay
Chamag pati hi Clemente ya nan chiyuycha tapina. Am-incha at naelesta
nan ngadngachancha as nan liblon Apo Dios ay naelestaan nan chiyuycha
wachay fiyagcha ay maid patingkiana.

4Kanayon ay munlagsak kayu kiapt as nan nakius-usaanyu as nan
Apo. Ipidwak ay mangifiakia, “Munlagragsak kayu!”

5Epailayu ay naanos kayu as nan am-in ay tataku, tay kiayud omali nan
Apo.# 6 Achi kayu lawa cha munchanchanag as kumpurmi, ngem as nan
am-in ay kasasaadyu, kun kayu at chumawat kan Apo Dios as kasaporanyu.
Kun kayu kay munkararag, munyaman kayu us kan hiya. 7?Mu hiyasa nan
atunyu, ichat Apo Dios kan chakayu nan natalna ay numnum ay ong-ongor
mu nan mafialin ay maawatan chi taku. Hiyasa nan mangepaammay as nan
leknayu ya numnumyu babaen as nan nakius-usaanyu kan Cristo Jesus.

8 Kun pay nan anongos ay ifiakiak kan chakayu ay iib-a at
nunumnumunyu nan nauycha anam-ammay ya nan nauycha maekari
ay maichayaw: uray ngachana ay tit-iwa, maekari ay marispitu,
nalintig, nasantowan, makapalaylayad, ya maekari ay maichaychayaw.
9Tturturuyyu ay mangekamkaman as nan chiyuycha enacharyu ya
enawatyu kan ha-un. Atunyu us nan chiyuycha chinngoryu ya inilayu ay
enatku. Mu hiyasa, hi Apo Dios ay mangid-ichat as natalna ay numnum
at mawawachantu kan chakayu.

Nan Kiapén Nan Nunlagsakan Pablo

10 Munlagsakak as solet as nan nakius-usaak as nan Apo, tay as nan
inmuyan chi nafiayag ay timpu at kasinyu enpaila nan layadyu ay

f 4:3 Pal. 20:12-13 8 4:5 Heb. 10:37; San. 5:8-9; Pal. 1:3; 22:7, 12, 20

The New Testament in Eastern Bontok of the Philippines; 1st ed. 2003; web version, © 2016, Wycliffe Bible Translators, Inc.



479 Filipos 4

fumachang kan ha-un. Tit-iwa ay ninumnumyu ay fumachang kan ha-un,
ngem kun maid chansayu. 11 Achek kanan na kiapd ta munkurangak
as kasaporak, tay enpaingsak ay mapnek as nan uray ngachana ay
kasasaadku. 12Napachasak ay nakurkurangan ya nasubsubraan as
kasaporan. As nan ay chaud ay kawad-ak as nan kumpurmi ay uras
at nasurok ay mapnek uray mu masufuwak winnu munchukiaangak,
ya uray mu masubraanak winnu makuranganak as kasaporan. 13 As
nan am-in ay kasasaadku at mafialin kan ha-un kiapt kan Cristo ay
mangepapapigsa kan ha-un.

14Ngem uray mu hiyasa, ammay challu nan enatyu ay finmachang
kan ha-un as nan nunlikiatak. 15Chakayu ay i-Filipos, ammuyu met ay
as nan nangelapuwak ay nangekaskasaba as nan Ammay ay Chamag
henan probinsiya ay Macedonia, chakayu yangkiay nan namadfiachang
kan ha-un. O, maid tapina as iglesia ay nangepaw-et as siping para as
nan kasaporak mu achi chakayu yangkiay. 16 Uray as nan kawad-ak pay
laing ad Tesalonica at fiakun yangkiay namingsan ay enpaw-etanak kan
chakayu as kasaporak. 17Fiakun nan chayu id-ichat nan chak ag-akiay-un
kan chakayu, ngem kun at nan matapiyanan nan gun-gunayu ay ichat
Apo Dios. 18Ifilangyu nan nauy surat as resibo ay naawatku am-in nan
enpaw-etyu kan Epafrodito, at napnekak as solet! Chatud-i ay inchatyu at
maepachongcha as nan omepalaylayad ya munfiangu ay chaton kan Apo
Dios. 19Hi Apo Dios ay munserserfiyak at hiya nan mangichattu as nan
am-in ay kasaporanyu ay maiyunud as nan ongoongor ya machaychayaw
ay kenafiaknangna kiapi as nan nakius-usaanyu kan Cristo.
20 Machaychayaw koma in-inkiana hi Apo Dios ay Ama takd. Amen.

Nan Anongos Ay Pakomostan Pablo

21Pakomostaunyu nan am-in ay tatakon Apo Dios ay nakius-usa kan
Cristo Jesus. Nan iib-a takt hena at chacha kayu pakomostaun. 22Nan
am-in ay tatakon Apo Dios hena ad Roma at chacha kayu pakomostaun
kaskasin nan chiyuycha munchunchunu as nan palasyon Emperador.

23Sapay koma ta mawawacha kan chakayu am-in nan grasyan Apo
Jesu Cristo.

